
Anhang, 

1. Die Widmung des Werkes „De Revolutionibus orbium 

coelestium" an Papff Paul III. 

A D S A N C T I S S I M V M D O M I N V M P A V L V I Y I III 

P O N Ü F I C E M M A X I I Y I V M , N I C O L A I C O P P E R N I C I 

P R A E F A T I O I N L I B R O S R E V O L U T I O N U M 

Satis equidem, Sanctissime Pater, aestimare possum, futurum 
esse, ut simul atque quidairi acceperint, me hisce meis libris, 
quos de Revolutionibus sphaerarum mundi scripsi, terrae globo 
tribuere quosdam motus, statim me explodendum cum tali 
opinione clamitent. Neque enim ita mihi mea placent, ut non 
perpendam, quid alii de illis iudicaturi sint. Et quamvis sciam, 
hominis philosophi cogitationes esse remotas a iudicio vulgi, 
propterea quod illius Studium sit veritatem omnibus in rebus, 
quatenus id a Deo rationi humanae permissum est, inquirere, 
tarnen alienas prorsus a rectitudine opiniones fugiendas censeo. 
Itaque cum mecum ipse cogitarem, quam absurdum «xota/na 
existimaturi essent illi, qui multorum saeculorum iudiciis hanc 
opinionem confirmatam norunt, quod terra immobilis in medio 
coeli tamquam centrum illius posita sit, si ego contra assererem 
terram moveri, diu mecum haesi, an meos commentarios in 
eius motus demonstrationem conscriptos in lucem darem, an 
vero satius esset, Pythagoreorum et quorundam aüorum sequi 
exemplum, qui non per literas, sed per manus tradere soliti 
sunt mysteria philosophiae propinquis et amicis duntaxat, sicut 
Lysidis ad Hipparchum epistola testatur. Ac mihi quidem 
videntur id fecisse: non ut quidam arbitrantur ex quadam 
invidentia communicandarum doctrinarum, sed ne res pulcherri-
mae et multo studio magnorum virorum investigatae ab illis 
contemnerentur, quos aut piget ullis literis bonam operam 
impendere, nisi quaestuosis, aut si exhortationibus et exemplo 

http://rcin.org.pl



Anhang. 

1. Die Widmung des Werkes „De Revolutionibus orbium 

coelestium" an Pcipft Paul III. 

fln Seine Beiligkeit den Papff Paul den Dritten 
des R i c o l a u s C o p p e r n i c u s Vorwort zu seinem Werke 

über die Umdrehungen der hirnmlüchen Kreife. 

http://rcin.org.pl



— 80 — 

aliorum ad liberale studium philosophiae excitentur, tamen 
propter stupiditatem ingenii inter philosophos, tamquam fuci 
inter apes, uersantur. Cum igitur haec mecum perpenderem, 
contemtus, qui mihi propter novitatem et absurditatem opinionis 
metuendus erat, propemodum impulerat me, ut institutum opus 
prorsus intermitterem. 

Verum amici me diu cunctantem atque etiam reluctantem 
retraxerunt, inter quos primus fuit Nicolaus Schonbergius 
Cardinalis Capuanus, in omni genere doctrinarum celebris, 
proximus illi vir mei amantissimus Tidemannus Qisius, Epis-
copus Culmensis, sacrarum ut est et omnium bonarum iite-
rarum studiosissimus. Is etenim saepenumero me adhortatus 
est et convitiis interdum additis efflagitavit, ut Iibrum hunc 
ederem et in lucem tandem prodire sinerem, qui apud me 
presSus non in nonum annum solum, sed iam in quartum 
novennium, latitasset. Idem apud me egerunt alii non pauci 
viri eminentissimi et doctissimi, adhortantes ut meam operam 
ad communem studiosorum Mathematices utilitatem propter 
conceptum metum conferre non recusarem diutius. Fore ut 
quanto absurdior plerisque nunc haec mea doctrina de terrae-
motu videretur, tanto plus admirationis atque gratiae habitura 

. esset, postquam per editionem commentariorum meorum cali-
ginem absurditatis sublatam viderent liquidissimis demonstrati-
onibus. His igitur persuasoribus eaque spe adductus, tandem 
amicis permisi, ut editionem operis, quam diu a me petissent, 
facerent. 

At non tam mirabitur fortasse Sanctitatis tua, quod has 
meas lucubrationes edere in lucem ausus sim, posteaquam 
tantum operae in illis elaborandis mihi sumpsi, ut meas cogi-
tationes de terrae motu etiam literis committere non dubi-
taverim, sed quod magis ex me audire expectat, qui mihi in 
mentem venerit, ut contra receptam opinionem Mathematicorum 
ac propemodum contra communem sensum ausus fuerim ima-
ginari aliquem motum terrae. Itaque nolo Sanctitatem tuam 
latere, me nihil aliud movisse ad cogitandum de alia ratione 
subducendorum motuum sphaerarum mundi, quam quod 
intellexi, Mathematicos sibi ipsis non constare in illis perqui-
rendis. Primum enim usque adeo incerti sund de motu Solis 
et Lunae ut nec vertentis anni perpetuam magnitudinem 
demonstrare et observare possint. Deinde in constituendis 
motibus, cum illarum tum aliarum quinque errantium stellarum 
neque iisdem principiis et assumptionibus ac apparentium 
revolutionum motuumque demonstrationibus, utuntur. Alii 
nanique circulis homocentris solum, alii eccentris et epicyclis, 
quibus tamen quaesita ad plenum non assequuntur. Nam qui 

http://rcin.org.pl



http://rcin.org.pl



— 82 — 

homocentris confisi sunt, etsi motus aliquos diversos ex eis 
componi posse demonstraverint, nihil tamen certi, quod nimirum 
phaenomenis responderet, inde statuere potuerunt. Qui vero 
excogitaverunt eccentrica, etsi magna ex parte apparentes motus 
congruentibus per ea numeris absolvisse videantur, pleraque 
tamen interim admiserunt, quae primis principiis de motus 
aequalitate videntur contravenire. Rem quoque praecipuam, 
hoc est mundi formam, ac partium eius certam symmetriam 
non potuerunt invenire vel ex illis colligere. Sed accidit 
eis perinde, ac si quis e diversis locis, manus, pedes, caput, 
aliaque membra, optime quidem, sed non unius corporis com-
paratione, depicta sumeret, nullatenus invicem sibi respondenti-
bus, ut monstrum potius quam homo ex illis componeretur. 
Itaque in processu demonstrationis, quam /ue&odov vocant, vei 
praeteriisse aliquid necessariorum vel alienum quid et ad rem 
minime pertinens, admisisse inveniuntur. Id quod illis minime 
accidisset, si certa principia sequuti essent. Nam si assumptae 
illorum hypotheses non essent fallaces, omnia quae ex illis 
sequuntur, verificarentur procul dubio. Obscura autem licet 
haec sint, quae nunc dico, tamen suo loco fient apertiora. 

Hanc igitur incertitudinem Mathematicarum traditionum, 
de colligendis motibus sphaerarum orbis, cum diu mecum 
revolverem, coepit me taedere, quod nulla certior ratio motuum 
machinae mundi, qui propter nos ab optimo et regularissimo 
omnium opifice conditus esset, philosophis constaret, qui ali-
oqui rerum minutissimarum respectu eius orbis tam exquisite 
scrutarentur. Quare hanc mihi operam sumpsi, utomnium philo-
sophorum, quos habere possem, libros relegerem, indagaturus 
an ne ullus unquam opinatus esset, alios esse motus sphae-
rarum mundi, quam illi ponerent, qui in scholis Mathemata 
profiterentur. Ac reperi quidem apud Ciceronem primum, 
Nicetam sensisse terram moveri. Postea et apud Plutarchum 
inveni quosdam alios in ea fuisse opinione, cuius verba, ut 
sint omnibus obvia, placuit hic ascribere: 

Inde 
igitur occasionem nactus, coepi et ego de terrae mobilitate cogi-
tare. Et quamvis absurda opinio videbatur, tamen quia sciebam 
aliis ante me hanc concessam libertatem, ut quoslibet fingerent 
circulos ad demonstrandum phaenomena astrorum, existimavi 
mihi quoque facile permitti, ut experirem, an posito terrae 

. 1 i 

aliquo motu firmiores demonstrationes, quam illorum esset„ 
inveniri in revolutione orbium coelestium possent. 

Atque ita ego positis motibus, quos terrae infra in opere 
tribuo, multa et longa observatione tandem reperi, quod si 
reliquorum siderum errantium motus, ad terrae circulationem 
conferantur et supputentur pro cuiusque sideris revolutione 
non modo illorum phenomena inde sequantur, sed et siderum 
atque orbium omnium ordines, magnitudines, et coelum ipsum 
ita connectat, ut in nulla sui parte possit transponi aliquid, 
sine reliquarum partium ac totius universitatis confusione. 
Proinde quoque et in progressu operis hunc secutus sum 
ordinem, ut in primo libro describam omnes positiones orbium 
cum terrae, quos ei tribuo, motibus, ut is liber contineat com-
munem quasi constitutionem universi. In reliquis vero libris 
postea confero reliquorum siderum atque omnium orbium 
motus, cum terrae mobilitate, ut inde colligi possit, quatenus 
reliquorum siderum atque orbium motus et apparentiae salvari 
possint, si ad terrae motus conferantur. Neque dubito, quin 
ingeniosi atque docti Mathematici mihi astipulaturi sint, si quod 
haec philosophia in primis exigit, non obiter sed penitus 
ea, quae ad harum rerum demonstrationem a me in hoc opere 
adferuntur, cognoscere atque expendere voluerint. Ut vero 
pariter docti atque indocti viderent, me nullius omnino subter-
fugere iudicium, malui tuae Sanctitati, quam cuiquam alteri has 
meas lucubrationes dedicare, propterea quod et in hoc remo-
tissimo angulo terrae, in quo ego ago, ordinis dignitate et 
literarum omnium atque Mathematices etiam amore eminentissime 
habearis, ut facile tua autoritate et iudicio calumniantium 
morsus reprimere possis, etsi in proverbio sit, non esse remedium 
adversus sycophantae morsum. 

Si fortasse erunt iiaxaioXoyoi qui, cum omnium Mathematum 
ignari sint, tamen de illis iudicium sibi sumunt, propter aliquem 
locum scripturae, male ad suum propositum detortum, ausi • 
fuerint meum hoc institutum reprehendere ac insectari, illos 
nihil moror, adeo ut etiam illorum iudicium tanquam temerarium 
contemnam. Non enim obscurum est Lactantium, celebrem 
alioqui scriptorem, sed Mathematicum parum, aamodum pueri-
liter de forma terrae loqui, cum deridet eos, qui terram globi 
formam habere prodiderunt. Itaque non debet mirum videri 
studiosis, si qui tales nos etiam ridebunt. Mathemata Mathe-
maticis scribuntur, quibus et hi nostri Iabores, si me non 
fallit opinio, videbuntur etiam reipublicae ecclesiasticae con-
ducere aliquid, cuius principatum tua Sanctitas nunc tenet. 
Nam non ita multo ante sub Leone X. cum in Concilio La-
teranensi vertebatur quaestio de emendando calendario eccle-

siastico, quae tum indecisa hanc solummodo ob causam 
mansit, quod annorum et mensium magnitudines atque solis 
et lunae motus nondum satis dimensi haberentur. Ex quo 
equidem tempore his accuratius observandis animum intendi, 
admonitus a praeclarissimo viro D. Paulo episcopo Sem-
proniensi, qui tum isti negotio praeerat. Quid autem praesti-
terim ea in re, tuae Sanctitatis praecipue atque omnium aliorum 
doctorum Mathematicorum iudicio relinquo et ne plura de 
utilitate operis promittere tuae Sanctitati videar, quam praestare. 
possim, nunc ad institutum transeo. 

2. Nicolai Coppernici Revolutionum Liber Primus. 

Praefatio. 

Inter multa ac varia literarum artiumque studia, quibus 
hominum ingenia vegetantur, ea principue amplectanda existimo 
summoque prosequenda studio: quae in rebus pulcherrimis et 
scitu dignissimis versantur. Qualia sunt quae de divinis mundi 
revolutionibus cursuque siderum, magnitudinibus distantiis 
ortu et occasu: caeterorumque in caelo apparentium causis 
pertractat: ac totam denique formam explicat. Quid autem caelo 
pulchrius nempe quod continet pulchra omnia: quod vel ipsa 
nomina declarant: caelum et mundus, hoc puritatis et orna-
menti, illud caelati appellatione. Ipsum plerique philo-
sophorum ob nimiam eius excellentiam visibilem deum vo-
caverunt. Proinde si artium dignitates penes suam de qua 
tractant materiam aestimentur, erit haec longe praestantissima, 
quam alii quidem Astronomiam alii Astrologiam, niulti vero 
priscorum Mathematices consummationem vocant. lpsa nimirum 
ingenuarum artium caput, dignissima homini libero, omnibus 
fere mathematices speciebus fulcitur. Arithmetrica, Geometrica, 
Optice, Geodesia, Mechanica, et si quae sint aliae: omnes ad 
illam sese conferunt. At cum omnium bonarum artium 
sit abstrahere a viciis et hominis mentem ad meliora 
dirigere, haec praeter incredibilem animi voluptatem abun-
dantius id praestare potest. Quis enim inhaerendo iis quae 
in optimo ordine constituta videat divina dispensatione dirigi, 
assidua eorum contemplatione et quadam consuetudine non 
provocetur ad optima admireturque opificem omnium in quo 
tota felicitas est et omne bonum. Neque enim frustra 
divinus ille psaltes delectatum se diceret in factura dei et in 
operibus manuum eius exultabundum, nisi quod hisce mediis 
quasi vehiculo quodam ad summi boni contemplationem per-
ducamur. Quantam vero utilitatem et ornamentum reipublicae 
conferat, ut privatorum commoda innumerabilia transeamus, 
peroptime animadvertit Plato. Qui in septimo Legum libro 
ideO maxime expetendam putat, ut per eam dierum ordine in 
menses et annos digesta tempora in solennitates quoque et 
sacrificia viam vigilantemque redderent cMtatem et si quis, 
inquit, necessariam hanc neget homini optimarum doctrinarum 
quamlibet praecepturo, stultissime cogitabit et multum abesse 
putat; ut quisquam divinus effici appelarique possit, qui nec 
solis nec lunae nec reliquorum siderum necessariam habeat 
cognitionem. Porro divina haec magis quam humana scientia, 
quae de rebus altissimis inquirit, non caret difficultatibus. Prae-
sertim quod circa eius principia et assumptiones quas graeci 

2. Vorrede zum erlten Buche des Werkes 
„De Revolutionibus". 

hypotheses vocant plerosque discordes fuisse videamus, qui ea 
tractaturi aggressi sunt: ac perinde non eisdem rationibus 
innixos, praeterea quod siderum cursus et stellarum revolutio 
non potuerit certo numero definiri: et ad perfectam notitiam 
deduci nisi cum tempore et multis anteactis observationibus 
quibus ut ita dicam per manus traderetur posteritati. Nam et 
si C. Ptolemaeus alexandrinus: qui admiranda sollertia et dili-
gentia caeteris longe praestat ex quadringentorum et amplius 
annorum observatis totam hanc artem pene consumaverit, ut 
iam nihil deesse videretur, quod non attigisset. Videmus tamen 
pleraque non convenire iis quae traditionem eius sequi debebant 
aliis etiam quibusdam motibus repertis illi nondum cognitis. 
Unde et Plutarchus ubi de anno solis vertente disserit: hactenus 
inquit siderum motus mathematicorum peritiam vincit. Nam 
ut de anno ipso exemplificem, quam diversae semper de eo 
fuerint sententiae puto manifestum: adeo ut multi desperaverint 
posse certam eius rationem inveniri. A t t amen ne huiusce 
di f f icu l t a t i s p r a e t e x t u i g n a v i a n i v idear c o n t e x i s s e , 
tentabo favente deo: sine quo nihil possumus, latius de his 
inquirere cum tanto plura habeamus adminicula, quae nostrae 
subveniant institutioni, quanto maiori temporis intervallo huius 
artis auctores nos praecesserunt, quorum inventis quae a nobis 
quoque de novo sunt reperta comparare licebit. Multa praeterea 
aliter, quam priores fateor me traditurum, ipsorum licet munere, 
utpote qui primum ipsarum rerum inquisitionis aditum pate-
fecerunt. 

